
Resumo: No presente artigo, tentaremos comparar as construcions de infinitivo
nas distintas linguas do eido iberorromanico, haxa ou non haxa un infinitivo
flexionado en cada lingua, para dilucidar, na medida en que sexa posibel, como
todas as linguas iberorromdnicas si posten un infinitivo persoal, a pesar deste
non ser flexionado ou conxugado. Para iso, analizaremos unha serie de exem-
plos obtidos de distintos textos literarios, para o galego; xornalisticos, para o
portugués; de caracter cientifico, no caso do mirandés e do asturo-leonés antigo.

Palabras chave: infinitivo conxugado, infinitivo persoal, iberorromanico,
correferencialidade.

Abstract: In this paper, we are going to compare infinitive constructions in
some Iberian-Romance languages, whether or not there is an inflected infinitive
in each language, in order to find out, as far as we can, that all Iberian-Roman-
ce languages do have a personal infinitive, although this is not inflected. For
that reason, we are going to analyse a number of examples from different lite-
rary texts, in the case of Galician; newspaper articles, for Portuguese; and
scientific texts, with respect to Mirandese and old Asturian-Leonese.

Key Words: inflected infinitive, personal infinitive, Iberian-Romance, corre-
ferenciality.

1. INTRODUCION

Pretendemos estudar no presente traballo un fendmeno gramatical concreto:
as construcions de infinitivo con referencia persoal no ambito das linguas ibe-

rorromdnicas. Cando falamos de construcions de infinitivo con referencia per-
soal, referimonos tanto ds construciéns en que aparece un infinitivo conxugado
(caso dalgunhas linguas iberorromadnicas), como aqueloutras construciéns en
que, a pesar de non aparecer ou non existir un infinitivo conxugado no sistema
da lingua, o infinitivo forma unha oracién e poste un suxeito e, daquela, unha
referencia persoal. O diasistema lingiifstico galego-portugués, o mirandés e,
foéra da Romania, o sardo logudorés, contan no seu sistema gramatical cun infi-
nitivo conxugado, o cal ofrece morfemas flexivos de persoa e niimero. Ao longo
da historia dos estudos roménicos, tense ofrecido distintas hip6teses para tratar
de explicar a orixe desta peculiar forma. Sexa como for, nés centraremos a nosa
exposicion en tentar comparar as construcions de infinitivo nas distintas linguas
do ambito iberorromanico, haxa ou non haxa un infinitivo flexionado en cada
lingua concreta, para dilucidar como todas as linguas romdnicas si postien un
infinitivo persoal, a pesar de non ser conxugado ou flexionado. Deste modo,
empregaremos a nomenclatura de infinitivo flexionado ou conxugado cando
falemos do infinitivo que presenta marcas flexivas de persoa e nimero nas lin-
guas devanditas, e infinitivo persoal, para falarmos do infinitivo non flexionado
que apareza en construcions con referencia persoal, ora nas linguas que non
postien un infinitivo flexionado, ora naquelas que, a pesar de si o teren, non o
empregan en determinadas construcions.

2. O INFINITIVO NO AMBITO IBERO-ROMANICO

O infinitivo (cantar), o xerundio (cantando) e o participio (cantado) deno-
minanse formas non persoais do verbo. Tefien sido chamadas tamén formas non
finitas, non flexionadas, non flexivas, non conxugadas, derivados verbais e ver-
boides (NGLE 2009: 1961).

As marcas formais que caracterizan o infinitivo, o xerundio e o participio
nas linguas iberorromadnicas son, respectivamente, -1, -ndo y -d-o (-d-a / -d-o-s
/ -d-a-s), precedidas pola vogal temética propia de cada unha das conxugacions:
cant-a-r, cant-a-ndo, cant-a-d-o (ou cant-a-d-a, cant-a-d-o-s, cant-a-d-a-s).
Vemos, pois, que as tres formas non persoais do verbo posien marcas ou afixos
flexivos, ainda que carezan da flexién de persoa-nimero!, de tempo e de modo,
propia das demais formas verbais.

Desde os primeiros estudos gramaticais sobre as linguas romanicas, tense
abordado a complexidade que mostran as construciéns con infinitivo. E ben
sabido que a dita complexidade radica na dobre natureza, nominal e verbal, do
infinitivo, o que conduciu os graméticos xustamente a unha dobre visién destas
construciéns. Por un lado, hai quen pon de relevo o caricter nominal do infini-
tivo, e, polo outro, estdn aqueles que tefien salientado o seu carécter verbal.

Para alén diso, € moi importante levar en conta desde un primeiro momento
que, como xa anunciabamos na introducién, nalgunhas linguas do dmbito ibe-

' Como veremos ao longo da nosa exposicidn, o infinitivo flexionado ou conxugado é unha
forma verbal moi viva nalgunhas linguas romdnicas (sobre todo en portugués).

rorroménico, como son o galego-portugués e o mirandés, tamén existe un infi-
nitivo flexionado (IF), que si ofrece marcas de persoa e de nimero, o cal coida-
mos que achega esta categoria mdis do verbo do que do substantivo.

O infinitivo € fundamentalmente verbo e, daquela, niicleo do SV, aparecen-
do neutralizadas nel todas as categorias do verbo (excepto 4s veces a persoa € o
nimero), ben porque hai outros elementos na oracién que as expresan, ou por-
que non € necesario indicalas. Igual que a oracién con verbo finito, a oracién
con infinitivo pode levar complementos (Freixeiro Mato 2006: 376):

(1) a. GL. Para facermos esa viaxe, compre aforrarmos moitos cartos.
b. PT. Para fazermos essa viagem, ctimpre aforrarmos moito dinheiro.

c. ES. Para hacer ese viaje, tenemos que ahorrar mucho dinero.

Fora dos casos da substantivacidn, o infinitivo € normalmente verbo nuclear
dunha oracién inserida, ou ben subordinada, nas linguas iberorromdnicas, inter-
cambidbel pola forma finita (Convén chegarmos cedo | Convén que cheguemos
cedo). A oracién dependente nucleada polo infinitivo, frecuentemente coa stia
forma flexionada en galego-portugués, pode desempeiiar todas as funciéns do
substantivo.

No que se refire ao casteldn, a RAE, na stia Nueva gramadtica de la lengua
espaiiola (2009), afirma que o infinitivo ten sido considerado na tradicién gra-
matical como unha categoria hibrida, dado que ofrece a0 mesmo tempo propie-
dades nominais e verbais. Ora ben, na obra magna da lingua casteld, tamén se
di que, ainda que se adoite aceptar que os infinitivos do espafiol poden ser ver-
bais ou nominais, algiins infinitivos manifestan excepcionalmente propiedades
que pertencen a ambos 0s grupos ao mesmo tempo. Na maioria dos casos, o0s
infinitivos poden ser empregados nuns contextos ou noutros, que se diferencian
tanto na sta sintaxe, como no seu significado (NGLE 2009: 26.2a 1963).

3. CONSTRUCIONS DE INFINITIVO CON REFERENCIA PERSOAL
EN GALEGO-PORTUGUES

O galego-portugués € o diasistema madis occidental das linguas iberorro-
mances, falado en toda a faixa occidental da Peninsula, incluindo Galiza e Por-
tugal. Componse de dous paralectos, o galego e o portugués, lingua unitaria até
aproximadamente o século XIII en que, por razéns histéricas, ambas as varian-
tes seguiron camifios distintos. O dmbito territorial do galego abarca Galiza, a
zona mais occidental de Asturias entre os rios Eo e Navia, o Baixo Bierzo, en
Le6n, e a comarca de As Portelas, en Zamora. Segundo algins autores, a fala
das tres vilas de Céceres, Valverde, San Martin de Trebello e As Ellas, tamén
incluirfase no dmbito galego (Frias Conde 1999). O portugués, polo seu lado,
falase en Portugal e en varias localidades espafiolas fronteirizas, como Olivenza
(Olivenga), en Badajoz; Herrera de Alcédntara e Cedillo (Ferreira de Alcintara e
Cedilho), en Caceres; e Alamedilla (Alamedilha), en Salamanca. Ademais, en
Portugal falase un dialecto asturo-leonés na Terra de Miranda e, no sur, na loca-

lidade de Barrancos, emprégase un dialecto portugués meridional con influen-
cias andaluzas (Frias Conde 2013a: 18-19).

3.1 Oracions inseridas co verbo en infinitivo en galego

A oracién inserida co verbo en infinitivo pode desempefiar en galego as
seguintes funciéns:

a) Suxeito:

(2) Pero vestir asi ou doutra maneira tanto me ten (Neira Vilas Memorias dun
neno labrego).

No exemplo proposto, as construcién de infinitivo constittie unha oracién inseri-
da (tradicionalmente clasificada como substantiva) con funcién suxeito do predicado
principal (fen). Ao se tratar neste caso dunha 1.* persoa do singular, € imposibel
dilucidar se estamos perante a forma flexionada ou a non flexionada do infinitivo, xa
que, nestes casos, a desinencia do infinitivo flexionado seria @. Asi e todo, a referen-
cia persoal do infinitivo, aseguirase pola stia correferencia semantica co obxecto
indirecto do predicado principal: (tanto) me (ten), € dicir, eu.

Nos casos en que o infinitivo aparece na sia forma non flexionada, a pesar
de que pareza non posuir unha referencia persoal, o suxeito pédese deducir por
outros medios, non gramaticais, mais si semanticos ou pragmaticos. O lector,
ou o ouvinte, nunha situacién comunicativa determinada, terd a informacién
necesaria para dilucidar a quen tanto lle ten vestir asi ou doutro xeito. Isto leva-
rianos a concluir, nun primeiro momento, que, nos casos en que o galego
emprega o infinitivo flexionado, sexan precisamente motivaciéns seménticas ou
pragmaticas, e non de indole gramatical, as que provoquen a aparicion da forma
flexionada. O falante sentiria a necesidade de facer mdis explicito o suxeito do
infinitivo e, para iso, flexionaria esta forma verbal. Esta afirmacién poria en
dibida algunhas das explicaciéns que se ten dado sobre a orixe do infinitivo
flexionado ou conxugado.

b) Obxecto directo:
(3) As cousas requiren ter o seu comenzo (Blanco Amor A Esmorga).

A oracién inserida (tamén encadrada, segundo as teorias tradicionais, dentro
das substantivas) coa funcién obxecto directo do predicado principal (requiren)
estd representada por unha construcion de infinitivo, concertado, non flexiona-
do. Asi, a referencia persoal do infinitivo vén determinada polo feito de o suxei-
to deste ser o mesmo que o suxeito da oracidn principal, as cousas, representan-
do, xa que logo, o que se cofiece como infinitivo concertado.

c) Obxecto preposicional ou rexido:

(4) Conservaba a vitalidade invasora que nos obrigaba a todos, xa de nenos,
a facer sempre o que el queria (Casares O sol do verdn).

Neste exemplo, € posibel observarmos unha construcién de infinitivo que
representa unha oracién inserida nun predicado verbal e con funcién sintictica
de obxecto rexido. A construcién de infinitivo atdpase, polo seu lado, dentro
dunha oracién inserida de relativo, que funciona como complemento do sintag-
ma nominal a vitalidade invasora (... a vitalidade invasora que nos obrigaba a
todos, xa de nenos, a facer sempre o que el queria). O infinitivo facer € o
nicleo predicativo da proposicién que desempeia a funcién de obxecto rexido
e a sta referencia persoal baséase no feito de coincidiren os referentes semanti-
cos do seu suxeito (o do infinitivo), que permanece implicito ou cuberto, e do
clitico nos, mdis do grupo preposicional a todos, que funciona como obxecto
directo do nucleo predicativo obrigaba.

d) Complemento do nome:

(5) Fixen a promesa de fuxir para sempre da casa (Neira Vilas Memorias dun
neno labrego).

No anterior exemplo, a oracién inserida, (de) fuxir para sempre da casa,
aparece indicada pola preposicién de e complementa o nome promesa. A pesar
de aparecer un infinitivo non flexionado, a referencia persoal deste obtense pola
desinencia verbal de 1.% persoa do singular que mostra o verbo principal, fixen
e, daquela, polo contexto.

3.2 Oracions subordinadas co verbo en infinitivo en galego

As construcions de infinitivo poden constituir tamén en galego oracions subor-
dinadas, cuxos subtipos madis salientdbeis pasamos a concretar e analizar a seguir:

a) Convalor final:

(6) A Subela tenme dito moitas vegadas que todo é ensifio da nai pra me amo-
lecer (Blanco Amor A Esmorga).

No exemplo que ofrecemos, a construcién de infinitivo constitie unha ora-
cion subordinada (clasificada tradicionalmente dentro do grupo das adverbiais)
con valor final, indicada pola preposicién para. Agora ben, a oracién subordi-
nada atépase dentro dunha estrutura oracional inserida, introducida pola
conxuncién gue e con funcidn obxecto directo do verbo principal, tenme dito.
Neste caso, a referencia persoal do infinitivo asegurase pola correferencialidade
que representa o feito de que a referencia semantica do atributo da estrutura
oracional da que depende a construcion de infinitivo, ensifio da nai, sexa a
mesma que a referencia semantica do suxeito do infinitivo.

b) Con valor temporal:

(7) Dempois de teren pasado as cousas que soen pasar, levabamos mdis dun
mes sen o adubio (Blanco Amor A Esmorga).

Neste exemplo, a oracién subordinada con valor temporal aparece indicada
polo sintema conxuntivo dempois de. Neste caso, o infinitivo aparece flexionado
na sua forma de 3.% persoa do plural; ademais, o suxeito do dito infinitivo esta
aberto ou explicito, as cousas que soen pasar.

c¢) Convalor causal:

(8) Os clientes, xa for por experimentar de verdade, xa for por quereren brin-
car un bocadifio, deitdbanse nas camas (Frias Conde FT).

No exemplo (8), as ddas construcions de infinitivo representan oracions
subordinadas con valor causal, indicada pola preposicién por. Chama a atencién
o feito de que, no primeiro caso, o infinitivo, experimentar, estea non flexionado,
posibelmente debido a distancia dos dous infinitivos do suxeito, mentres que, no
segundo, apareza unha forma flexionada, quereren. Sexa como for, as referencias
persoais de ambos os dous infinitivos vefien determinadas ou aludidas polo suxei-
to da oracién principal, os clientes, cuxa referencia € a mesma que a dos suxeitos
das duas oraciéns dependentes, suxeitos que permanecen implicitos ou cubertos.

d) Con valor modal:

(9) Os policias ficaran asombrados, sen comprenderen (Frias Conde FT).

A construcion de infinitivo constitie unha oracién subordinada con valor
modal, indicada pola preposicion sen. A desinencia do infinitivo e o contexto
reforzan a correferencialidade, que, neste caso, consiste en que coinciden os
suxeitos da oracidn principal e da dependente, Os policias. Ademais, o partici-
pio asombrados, flexionado na forma masculina de plural, tamén asegura o
reconecemento da referencia persoal do infinitivo, xa que concerta en xénero e
nimero co suxeito principal e dependente.

e) Con valor concesivo:

(10) ... xa me foi imposibel, malia este ser o meu lar (Frias Conde O caso mdis
estraiio...).

En (10) a construcidén de infinitivo representa unha oracién subordinada con
valor concesivo. Observamos tamén a presenza dun suxeito explicito ou aberto,
este, en posicion preverbal, o cal resulta moi significativo dun punto de vista

semantico e pragmatico, tendo en conta que o infinitivo non posie marca espe-
cifica de flexioén na 3.% persoa do singular, ser.

f)  Con valor condicional:

(11) De estar en condicions normais, teriame sorprendido enton polo seu
interese en min (Frias Conde A Aldea).

A estrutura oracional que conforma o exemplo (11) estd formada por unha
oracion principal, simple, e por unha oracién subordinada con valor condicional
que aparece indicada pola preposicién de. O Nicleo Predicativo da oracién
subordinada € un infinitivo (estar) e a sta falta de flexién, ademais da ausencia
dun suxeito explicito, fai que a referencia persoal tefia que se obter por outros
mecanismos, como o contexto. O suxeito do infinitivo fica implicito e a sda
referencia semdntica € a mesma cd que ten o suxeito da oracién principal, e
poderia incluir tamén a outra persoa. Malia que este suxeito tampouco aparece
explicitamente, a referencia persoal vén expresada polo pronome enclitico me,
que forma parte dun verbo pronominal flexionado na 1.* persoa do singular.

3.3 Oraciodns inseridas con verbo en infinitivo en portugués

As construcions de infinitivo poden desempefiar en portugués as mesmas
funciéns que vimos de explicar para o galego, constituindo oracidns inseridas,
ou ben subordinadas. No caso do portugués, obtemos os exemplos dunha obra
desefiada para estudantes de portugués L2, cuxo autor, Hélder Juilio Ferreira,
analizou unha serie de publicaciéns periddicas portuguesas, aparecidas ao longo
do ano 2003 nalgins dos xornais portugueses mdis importantes. Cos artigos
seleccionados, o autor procurou abranguer un abano o mais amplo posibel da
cultura e civilizacién portuguesas.

a) Suxeito’:

(12) E impossivel ndo sentirmos um arrepio ao pensarmos no que eles repre-
sentam.

No exemplo presentado aparece unha construcioén de infinitivo que desem-
peiia a funcidén de suxeito dunha oracién complexa, na que aparece, daquela,
inserida. A flexidn do infinitivo, sentirmos, respectivamente, amdsase até certo
punto necesaria para determinar cal € a referencia persoal do infinitivo. De non
aparecer a flexion, o recoilecemento persoal do infinitivo quedaria supeditado
ao contexto e a factores, daquela, semdnticos e pragméaticos. Como viamos no
caso do galego, o falante extraera da situacién comunicativa en que se atope en
cada momento a informacion precisa para recofiecer o suxeito dos infinitivos
que conforman as oraciéns inordinadas.

2 Exemplos tirados de Ferreira Montero, H. J. (2003).

b) Obxecto directo:

(13) O Presidente pediu a todos para pro fazerem levantamentos sobre cada
uma das dreas.

E destacdbel o feito de que en portugués as construciéns de infinitivo que
representan unha oracidn inserida con funcién obxecto directo do verbo principal
vefian introducidas pola conxuncién completiva para, o cal non € propio do gale-
go. No exemplo dado, para alén da flexion do infinitivo, a referencia persoal deste
veriase reflectida no sintagma preposicional a fodos, que funciona como obxecto
indirecto do verbo principal, pediu, e cuxo referente coincide co do suxeito do
infinitivo. A referencia semdntica do pronome fodos coincide coa referencia
semdntica do suxeito do infinitivo fazerem, suxeito que fica implicito ou oculto.

c) Obxecto preposicional ou rexido:

(14) O lider do PS acusou o Governo de ter conducido o pais a mais pobreza
e mais desigualdade.

En (14), non coinciden os referentes dos suxeitos do verbo principal (acu-
sou) e o do infinitivo (ter conducido), o cal aparece na stia forma non flexiona-
da. Asi, a referencia persoal deste baséase noutros mecanismos de caricter
contextual e pragmaético: o referente semantico do suxeito do infinitivo, que estd
implicito, coincide co referente do sintagma o Governo, que funciona como
obxecto directo dentro da oracién principal, correferencialidade que axuda a
detectar a referencia persoal do infinitivo non flexionado, mais si persoal.

d) Complemento do nome:

(15) Agora é o tempo de os filhos desempenharem as tarefas de que os pais
vdo necessitar.

No exemplo fornecido nesta ocasidn, a construcion de infinitivo representa
unha oracién inserida no predicado principal con funcién CN, indicada pola
preposicion de. Para alén de aparecer o infinitivo flexionado, aparece un suxeito
externo, explicito, de maneira que a referencia persoal estd dobremente expre-
sada. A mera presenza dese suxeito externo serviria para asegurar o recofiece-
mento do referente semantico desta funcién, mais coidamos que as desinencias
flexivas do infinitivo aportan ainda maior expresividade 4 oracion global.

3.4 Oracions subordinadas co verbo en infinitivo en portugués

a) Con valor final:

(16) O marido quer a janela fechada para ndo se constiparem os dois.

Neste exemplo, atopamos unha construcién de infinitivo que funciona ou
representa unha oracién subordinada con valor final con respecto a un predica-
do principal, indicada pola preposicién para. Ademais, para alén de aparecer o
infinitivo flexionado (constiparem), aparece un suxeito explicito en posicion
postverbal, os dois. De non marcar mediante algtins destes dous mecanismos o
referente persoal do infinitivo, a localizacién dos suxeitos, nestes casos, veriase
dificultada, tendo en conta que no exemplo aportado non € posibel recorrer ao
mecanismo da correferencialidade.

b) Con valor temporal:

(17) A ideia ndo foi aprobada na conferencia porque, antes de os trabalhos
parlamentares serem suspensos, no inicio do ano, havia jd um texto redigido
pela primeira comissdo.

Nesta subseccidn, analizamos unha construcién de infinitivo que representa
unha oracién subordinada con valor temporal. Dita oracion estd nucleada polo
infinitivo serem, que aparece flexionado. Ademais, a sia referencia persoal refér-
zase pola presenza dun suxeito 1éxico, explicito (os trabalhos parlamentares), e
pola flexion do participio suspensos, constituinte dunha forma verbal perifréstica.

c¢) Convalor causal:

(18) O responsdvel criticou os jornalistas por divulgarem a discrig¢do do
suspeito.

No exemplo (18), observamos unha construcion de infinitivo que conforma
unha oracién subordinada con valor causal, indicada pola preposicién por. A refe-
rencia persoal do infinitivo, divulgarem, vén dada pola flexion desta forma verbal,
neste caso coa desinencia de 3.? persoa do plural, e pola correferencialidade, con-
sistente en que o referente semantico do suxeito, implicito, do infinitivo coincide
co referente semantico do obxecto directo, os jornalistas, do verbo principal.

d) Con valor modal:

(19) Serena Williams conquistou o seu décimo titulo de um Grand Slam ao
vencer pela quarta vez o Open de Australia.

En (19), a oracion subordinada con valor modal aparece indicada polo sin-
tema ao e co verbo en infinitivo. Ao se tratar dunha 3.* persoa do singular, non
€ posibel decidir se estamos ante unha forma flexionada ou non flexionada, de
xeito que teflamos que acudir ao contexto para dilucidar cal € a referencia per-
soal deste infinitivo. Asi, grazas 4 presenza do suxeito da oracién principal,
Serena Williams, é doado recofiecer que o suxeito da oracién dependente € o
mesmo que o da principal e que fica implicito.

e) Con valor concesivo:

(20) As pessoas querem novidade, a pesar decontinuarem a gostar dos cldssicos.

En (20), a construcion de infinitivo, que aparece flexionado, conforma unha
oracién subordinada con valor concesivo con respecto 4 oracion principal. Dita
oracion (continuarem a gostar dos cldssicos) aparece indicada polo sintema ou
locucién conxuntiva a pesar de. O infinitivo mostra as desinencias de 3.” persoa
do plural, de tal modo que € doado identificar a sda referencia persoal. Para alén
diso, coinciden os referentes do suxeito da oracién principal (As pessoas®) e da
oracion dependente, onde permanece implicito.

f)  Con valor condicional:

(21) No caso de os passageiros optarem por viajar num voo posterior, as
transportadoras continuardo obrigadas a prestar-lhes assisténcia.

No exemplo (21), a construcion de infinitivo constitiie unha oracién subor-
dinada con valor condicional con respecto 4 estrutura oracional principal, indi-
cada polo sintema conxuntivo no caso de. Nesta oracion, podemos observar,
ademais dun suxeito externo, os passageiros, desinencias de persoa e nimero
para o infinitivo, optarem.

4. CONSTRUCIQNS DE INFINITIVO CON REFERENCIA PERSOAL
EN MIRANDES E EN ASTURO-LEONES ANTIGO

Debido a que a literatura sobre o moderno mirandés e o asturo-leonés histo-
rico € certamente limitada, a informacion referente ao uso do infinitivo flexio-
nado nestas dudas variedades lingiifsticas non € tan detallada como nas outras
variedades roméanicas estudadas até aqui.

4.1 Construcions de infinitivo con referencia persoal no mirandés
Ofrecemos a seguir un exemplo do IF empregado polo mirandés*:

(22) Ora stdban alhi postas seis talhas de piedra, paraserbiren a las purifi-
cacones (Monteiro, E. Reporter n. 1521), con valor final.

3 Asi e todo, este suxeito (As pessoas) parece ter un caracter impersoal, de xeito que, ainda
que represente un suxeito desde o punto de vista sintictico, a oracién poderia ser impersoal dun
punto de vista semdntico.

4 Exemplo tirados de Scida, E. (2004), mais adaptamos a grafia mirandesa 4 escrita padrén
desta lingua.

No exemplo (22), a construcién de infinitivo representa unha oracién subor-
dinada con valor final e aparece indicada pola preposicién para. O infinitivo
mostra a flexién de 3.” persoa do plural, e o seu suxeito, que coincide co suxeito
da oracién principal, seis talhas de piedra, permanece implicito ou cuberto.

4.2 Construcions de infinitivo con referencia persoal no asturo-leonés
antigo

O infinitivo flexionado tamén aparece no leonés antigo en textos do século
XIII, procedentes de Sahagin e do Monasterio de San Andrés de Espinareda
(Scida 2004: 139).

(23) Et si por aventura el Dean et el Cabildo non quisieren esto conprir here-
des de dona Mayor meter capelan et pagarenlo de aquelas tiendas (Archivo
Catedralicio y Diocesano de Salamanca, 246-247, 1253).

No exemplo (23), a construcién de infinitivo conforma unha oracién subor-
dinada con valor condicional, indicada pola conxuncion si. A referencia persoal
do infinitivo baséase na flexion deste forma verbal, guisieren, e na presenza dun
suxeito explicito ou aberto, el Dean et el Cabildo, que non coincide co suxeito
da oracién principal.

5. CONSTRUCIQNS DE INFINITIVO CON REFERENCIA PERSOAL
EN CASTELAN

En casteldn, o infinitivo flexionado ou conxugado non existe na actualidade,
nin existiu en épocas pretéritas. Porén, isto non significa necesariamente que
non existan nesta lingua construcidns de infinitivo con referencia persoal ou
mesmo o0 que chamariamos un infinitivo persoal. Por tanto, a inexistencia de
desinencias no infinitivo espaiiol non sup6n que o infinitivo non tefia un suxeito
propio e, daquela, que non poida ser cualificado como persoal. En casteldn, de
feito, existen infinitivos persoais non flexionados ou conxugados, con suxeito
propio, ora expreso, ora tacito. Vexamos, a seguir, algtiins exemplos:

a) Infinitivos persoais con suxeito expreso:

(24) a. ES. Pese a estar enfermos sus padres, sus primos no fueron a visitarlos.

b. GL. A pesar de os seus pais estaren doentes, os seus curmdns non
foron visitalos.

c. PT. Apesar de os seus pais estarem doentes, os seus primos ndao
foram visitd-los.

b) Infinitivos persoais con suxeito tdcito:

(25) a. ES. El profesor les mando responder a la pregunta.
b. GL. O profesor pediulles responderen d pregunta.

c. PT. O professor pediu-lhes para responderem a pergunta.

Fidalgo Enriquez (2011: 66) afirma existen tres aspectos fundamentais
para estudar o infinitivo en castelan: a) Existencia de infinitivos persoais;
b) Natureza categorial conflitiva do infinitivo; e ¢) Relaciéns de correferencia-
lidade e dependencia gramatical. Como xa comprobamos nos exemplos
devanditos, non existen no casteldn infinitivos flexionados ou conxugados,
mais si infinitivos persoais, non marcados mediante desinencias, sendn a tra-
vés dun suxeito expreso ou ticito. No que se refire 4 natureza categorial do
infinitivo, afirmase a miido que este € a0 mesmo tempo un substantivo verbal
e un verbo nominal. Seguindo as palabras de Gutiérrez Araus (2004: 68):
«esta forma verbal del espafiol participa de una doble naturaleza: es verbo y
es nombre, y de este hecho se derivan unas funciones peculiares que le dan
cierta complejidad gramatical».

O infinitivo € unha categoria hibrida, mixta. Como ntcleo dun predicado,
pode levar complementos verbais, como un obxecto directo. Por outro lado,
como nome, pode levar complementos nominais ou mesmo determinantes:

(26) a. ES. El recibir noticias de ellos fue agradable.
b. GL. O recibirmos noticias deles foi agraddbel.

c. PT. Orecebermos noticias deles foi agraddvel.

Como se observa nestes exemplos, o infinitivo pode constituir unha oracién
inserida dentro dun periodo composto ou complexo, e realizar a funcién de
suxeito do verbo principal. Mais, ao ser tamén unha forma verbal, precisa dun
suxeito propio, quer expreso, quer ticito, para indicar os contidos de persoa e
nimero. Normalmente, cando € nicleo dun predicado, depende argumental-
mente doutra oracién 4 que complementa. Estas relacions argumentais entre o
verbo da oracién principal e o verbo da oracién inserida ou do verbo da subor-
dinada, que pode ser un infinitivo, son denominadas nos estudos gramaticais
relaciéns de correferencialidade. As correspondencias establécense entre os
pronomes e 0s grupos nominais e son: «vinculos que permiten identificar los
referentes de los primeros haciéndolos coincidir con los segundos»
(NGLE2009: 1.31 13). Ademais, estas relacions poden ser anaféricas ou catafé-
ricas, dependendo de se o sintagma nominal ou o pronome se refiren a un ele-
mento anterior (antecedente) ou a un elemento posterior, respectivamente.
Atendendo a esta correferencialidade, podemos falar de suxeitos tacitos e suxei-
tos expresos nas oracions inseridas que contefien un infinitivo.

Os suxeitos tacitos son «elementos nulos o sobreentendidos, cuya interpretacién
se suele obtener por correferencia o identidad con otros sustantivos o grupos nomi-

nales» (NGLE2009: 26.7b 1991). Estes suxeitos precisan dun elemento, anteceden-
te ou referente, ao que aludir, que seria un suxeito correferente ou concertado.

Por outro lado, os suxeitos ticitos adoitan aparecer nas oraciéns nas que a
dependencia gramatical € maior, como nas estruturas oracionais inseridas, tra-
dicionalmente chamadas substantivas e adxectivas, cldusulas en que € doado
recuperar o suxeito do infinitivo:

(27) Quiero ir contigo.

(28) Me ordend hacer la cama.

No exemplo (27), a construcién de infinitivo conforma unha oracién inseri-
da con funcién obxecto directo do verbo principal, guiero. Neste caso, os refe-
rentes das funcidns suxeito da oracion principal e da construcién de infinitivo
son o mesmo, de xeito que en casteldn a unica posibilidade que hai € empregar
0 que se cofiece como infinitivo concertado®.

En (28), porén, seria posibel empregar en casteldn unha construcion co ver-
bo en forma finita, neste caso en pretérito de conxuntivo, por mor da consecutio
temporum, xa que o verbo principal aparece en pretérito de indicativo. Asi e
todo, no exemplo que analizamos, atopamos unha construcion de infinitivo,
cuxa referencia persoal vén marcada polo contexto, xa que o referente da fun-
cion obxecto indirecto (me) do verbo principal coincide co referente semantico
dun suxeito ticito do infinitivo hacer.

E importante non falar de identidade de suxeitos entre a oracién principal e
a dependente como equivalente 4 correferencialidade, pois non sempre, nin
obrigatoriamente, o suxeito da oracién principal € o antecedente do suxeito da
dependente. Pode mesmo, como vimos de observar, ser un obxecto directo ou
un obxecto indirecto:

(29) a. ES. Mandé a los alumnos salir de clase (Antecedente obxecto indi-
recto).

b. GL. Mandei os alumnos sair | sairem de clase (Antecedente obxec-
to indirecto).

c. PT. Mandei os alunos sair | sairem das aulas (Antecedente obxecto
indirecto).

No exemplo anterior, a construcién de infinitivo, salir de clase, constitie
unha oracién inserida substantiva con funcién obxecto directo do predicado
principal, mandé. A correferencialidade, neste caso, consiste en que o referente
semantico da funcién obxecto indirecto da oracién principal, (a) los alumnos,
coincide co referente semantico do suxeito tacito, implicito, do infinitivo. No
caso do galego-portugués, a presenza do infinitivo flexionado parece que €

> Non asi en romanés, lingua en que, neste casos, se emprega o presente do conxuntivo:
Vreau samerg cu tine (= Quero ir contigo; literal: Eu quero que eu vaia contigo).

opcional, pois se pode recuperar con facilidade o antecedente. Porén, nos casos
nos que o antecedente non esta claro, € preferibel empregar o infinitivo flexio-
nado. Coidamos, daquela, que a forma flexionada ou conxugada representa
unha cuestion semantica, expresiva e, en definitiva, pragmatica, que posue o
galego-portugués e da que carece o castelédn.

Os suxeitos expresos, por outro lado, adoitan aparecer en casteldn en ora-
ciéns subordinadas -que complementan en bloque a estrutura oracional princi-
pal-, xa que non hai unha relacion de dependencia gramatical cun elemento
antecedente e € preciso marcar a diferenza de suxeitos mediante algunha forma
gramatical:

(30) a. ES. Antes de llegar los ministros, ya conociamos las noticias.
b. GL. Antes de os ministros chegaren, xa cofieciamos as noticias.

c. PT. Antes de os ministros chegarem, jd conheciamos as noticias.

Como podemos observar, atopamos neste exemplo unha oracién subordina-
da con valor temporal, indicada polo sintema conxuntivo antes de. O verbo da
oracién dependente aparece na forma do infinitivo e a referencia persoal deste
vén dada pola presenza dun suxeito expreso, que aparece posposto ao verbo
dependente de forma obrigatoria. Asi, seria agramatical unha construcién como
*Antes de los ministros llegar, onde parece que a preposicion de rexeita a pre-
senza dun suxeito preverbal. Ademais, o feito de que o referente da funcién
suxeito do verbo principal non coincida co referente do suxeito do infinitivo
favorece a presenza do suxeito léxico deste, co gallo de desfacer ambigiiidades.
O galego-portugués, por outro lado, non s6 pode delimitar o suxeito do infiniti-
vo mediante as desinencias persoais, senén que tamén pode marcalo cun suxei-
to expreso, como fai o casteldn. Nestes casos, falariamos dunha «dobre marca-
cién» (Fidalgo Enriquez 2011: 68).

Do dito até aqui podemos extraer algunhas conclusidns. Asi, en casteldn,
non existe o infinitivo conxugado ou flexionado, mais si existe o infinitivo per-
soal. De feito, pddense constatar casos nos que o infinitivo parece ter un valor
persoal sendo non conxugado. Para calquera andlise dos infinitivos persoais e
flexionados, tanto en galego-portugués, como en castelan, € indispenséabel ter en
conta as relaciéns de dependencia gramatical e, mais concretamente, as rela-
ciéns de correferencialidade entre o elemento que funciona como suxeito do
infinitivo e algin elemento que apareza dentro do predicado principal. Estas
relacions parecen mostrar que os infinitivos postiien sempre suxeito, sexa tacito
ou implicito, sexa expreso. Podemos verificar que o infinitivo flexionado ou
conxugado en galego-portugués se constitie en ocasiéns coma a marca propia
constante do suxeito do infinitivo, mentres que o casteldn non posie marca pro-
pia de maneira constante. Asi e todo, tanto o galego-portugués, canto o castelan,
sérvense en ocasions doutras marcas que delimitan o suxeito dalgins infinitivos,
COmo acontece cOs SUXEitos exXpresos con pronomes Ou grupos pronominais.
Neste caso concreto, o galego-portugués duplicaria as marcas identificativas do
suxeito do infinitivo mediante as desinencias verbais do infinitivo persoal e a
través das outras marcas nominais.

O infinitivo flexionado ten sido estudado nomeadamente desde unha abor-
daxe morfosintactica, cando, na realidade, podemos observar que estamos
perante un feito semdntico e, sobre todo, pragmatico. Todo acto de comunica-
cion realizase nun contexto determinado e o uso do infinitivo persoal, como
temos comprobado ao longo deste estudo, adoita estar motivado por razéns
contextuais.

6. CONCLUSIONS FINAIS

Puidemos observar a cantidade de detalles que hai que ter en conta ao estu-
darmos o funcionamento das construciéns de infinitivo con referencia persoal
no eido iberorromdnico.

Asi, neste traballo tentamos estudar o funcionamento desta peculiar forma
verbal, o infinitivo, nas linguas romdnicas que son faladas na Peninsula Ibérica,
ou ben foron faladas, como € o caso do asturo-leonés. A seguir, no que atinxe ao
asunto fundamental que afrontamos aqui, explicamos as construcidons que se
atopan no ambito lingiiistico galego-portugués. Malia que temos separado os
dous paralectos que conforman este diasistema lingiiistico, é doado sublifiar a
cantidade de usos comiins que comparten o galego e o portugués. No caso con-
creto do infinitivo flexionado ou conxugado, € ben sabido que dita forma mostra
un uso mdis normal no portugués cotidn do que no galego. Porén, o funciona-
mento das construciéns de infinitivo con referencia persoal, estea flexionado ou
non o estea, € practicamente idéntico en todo o &mbito galego-portugués.

No que atinxe ao diasistema asturo-leonés, que mostra algunhas formas
flexionadas para o infinitivo en textos dos séculos XIII e XIV, € probdbel que
este fendmeno atope explicacion nunha posibel influencia da lingua galego-
portuguesa, ou ben na espontaneidade propia do seu uso. Pasado o tempo, o
asturo-leonés, fortemente modificado e reestruturado polo casteldn, irfa perden-
do trazos que un dia puideron ser caracteristicos de seu. O infinitivo flexionado
presente na lingua mirandesa, por outro lado, poderia deberse a unha normal
influencia da lingua portuguesa.

Tampouco deixamos de lado neste traballo a lingua casteld, na que, malia
que non sexa posibel atopar un infinitivo flexionado ou conxugado, si é doado
observar distintos empregos de construciéns de infinitivo equivalentes 4 ora-
cions inseridas, ou ben subordinadas. Asi, estas construciéns apareceran nuclea-
das precisamente polo infinitivo e terdn, daquela, unha referencia persoal, que
serd o suxeito, implicito ou explicito, de dita forma verbal, e que podera coinci-
dir ou non co suxeito da oracion principal.

